
 

 

 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
 

ᓴᖅᑭᑎᑕᐅᓯᑲᐅᑎᒋᔭᕆᐊᓕᖅ 
 

ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᖓᔪᒋᓕᖅᑕᖓᓐᓂ ᐅᖅᓱᐊᓗᖕᒧᑦ ᐊᑭᖏᑦ 

ᓱᕐᕋᔾᔭᐃᒃᑯᑎᓄᑦ ᐅᑎᖅᑎᕝᕕᐅᓂᕐᒧᑦ  

 
ᐃᖃᓗᐃ, ᓄᓇᕗᑦ (ᐅᑐᑉᐱᕆ 21, 2016−ᒥᑦ) − ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (ᖁᓪᓕᒃᑯᑦ) 

ᑐᒃᓯᕋᖅᓯᒪᕗᑦ ᒥᓂᔅᑕᒧᑦ ᐱᔭᒃᓴᖃᖅᑐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐱᖓᔪᒋᓕᖅᑕᖓᓂ ᐅᖅᓱᐊᓗᖕᒧᑦ 

ᐊᑭᖏᑦ ᓱᕐᕋᔾᔭᐃᒃᑯᑎᓄᑦ ᐅᑎᖅᑎᕝᕕᐅᓂᕐᒧᑦ ᐃᖏᕐᕋᓂᖓ 5.26 ᓴᓐᓰᑦ ᑭᓗᕚᑦ ᐃᑲᕐᕋᒧᑦ (Kwh).  

 

“ᑖᓐᓇ ᐱᖓᔪᒋᓕᖅᐹ ᐅᖅᓱᐊᓗᖕᒧᑦ ᐃᖏᕐᕋᓂᖓ ᐅᑎᖅᑎᕝᕕᐅᓂᖅ ᖁᓪᓕᒃᑯᑦ ᑐᒃᓯᕋᖅᓯᒪᕗᑦ ᑕᐃᑲᙵᓂ 

ᓄᕕᑉᐱᕆ 2015−ᒥᑦ, ᓂᕈᐊᒃᐳᒍᑦ ᐃᓄᓕᒫᖅᑎᑦᑎᓛᕐᒪᑕ ᐃᑯᒻᒪᖅᑯᑎᓂ ᐊᑭᖏᓐᓄᑦ ᕿᒥᕐᕈᔩᑦ ᐱᓪᓗᒋᑦ 

ᑖᒃᑯᐊ ᑐᒃᓯᕋᖅᑕᖓᓂ”, ᐅᖃᖅᐳᖅ ᒪᓕᒐᓕᐅᖅᑎ ᔮᓂ ᒪᐃᒃ, ᒥᓂᔅᑕ ᐱᔭᒃᓴᖃᖅᑐᖅ ᖁᓪᓕᒃᑯᓐᓄᑦ.  

 

ᑐᒃᓯᕋᖅᑕᐅᓯᒪᔪᖅ ᐅᑎᖅᑎᕕᐅᓂᖅ ᐊᑐᖅᑕᐅᓕᒑᔪᖅ ᐅᑐᑉᐱᕆ 1, 2016−ᒥᑦ ᒫᔾᔨ 31, 2017−ᒧᑦ. 

ᐅᑎᖅᑎᕕᐅᓂᖅ ᑐᒃᓯᕋᖅᑕᐅᓯᒪᔪᖅ ᐊᖏᖅᑕᐅᒃᐸᑦ, ᓂᐅᕕᖃᑦᑕᖅᑐᓕᒫᑦ ᐅᑎᖅᑎᕝᕕᐅᓛᖅᑐᑦ ᓈᒻᒪᒋᔭᐅᔪᑦ 

ᑭᒃᑯᑐᐃᓐᓇᕐᓄᑦ ᐃᒡᓗᖁᑎᖃᖅᑐᑦ ᐃᑲᔫᓯᖅᑖᖅᑎᑕᐅᖃᑦᑕᖅᑐᑦ ᐊᑐᖅᑕᐅᔪᓂᑦ ᐊᑭᓕᔾᔪᑎᖏᓐᓄᑦ.  

 

“ᓇᓗᓇᐃᖅᓯᒃᑲᓐᓂᕈᒪᕗᒍᑦ ᐊᑭᓖᖃᑦᑕᖅᑐᑦ ᐊᖏᖅᑕᐅᒃᑲᐸᑕ, ᐅᑎᖅᑎᕝᕕᐅᓛᖅᑐᑦ ᑕᖅᑭᑕᒫᖅᓯᐅᑎᖏᓐᓄᑦ 

ᐃᑯᒻᒪᖅᑯᑎᖏᑕ ᐊᑭᓕᒃᓴᖏᓐᓄᑦ. ᐊᑭᓖᖃᑦᑕᖅᑐᑦ ᑐᒃᓯᕋᐅᑎᓕᐅᕆᐊᖃᖏᑦᑐᑦ ᑕᑕᑎᒐᒃᓴᒥᑦ 

ᐅᑎᕐᕕᐅᓇᓱᐊᖅᑎᓪᓗᒋᑦ,” ᐅᖃᖅᐳᖅ ᖁᓪᓕᒃᑯᑦ ᐊᖓᔪᖄᖅ ᐊᒻᒪ ᓯᕗᓕᖅᑎᓄᑦ ᐊᖓᔪᖄᒻᒪᕆᒃ, ᐳᕉᓄᐊᑉ 

ᐳᕆᐃᕋᒥᑦ.   

 

ᑐᒃᓯᕋᖅᑕᐅᓯᒪᔪᖅ ᐱᖓᔪᓂᒋᓕᖅᑕᖓᓂ ᐅᑎᖅᑎ1ᕝᕕᐅᓂᖅ ᒪᓕᒃᐳᖅ ᑲᑕᒡᔫᒥᓯᒪᓕᖅᑎᓪᓗᒍ ᐅᖅᓱᐊᓘᑉ 

ᐊᑭᖏᑦ ᐱᓪᓗᒋᑦ ᑮᓇᐅᔭᑦ ᐊᒥᐊᒃᑯᑦ ᑲᑐᔾᔨᖃᑎᒌᑦ ᐅᖅᓱᐊᓗᖕᒧᑦ ᐊᑕᐅᓰᓐᓇᒃᑰᖅᑎᑕᐅᓇᔭᕐᓂᖏᓐᓄᑦ 

ᖃᔅᓯᐅᓇᕈᖕᓂᖓ ᑮᓇᐅᔭᑦ. ᑮᓇᐅᔭᑦ ᐊᒥᐊᒃᑯᑦ ᐊᔾᔨᒌᖏᑉᐸ ᑖᒃᑯᐊ ᐅᖅᓱᐊᖕᓗᒧᑦ ᐊᑭᖏᑦ ᑐᕌᖓᔪᑦ 

ᐃᑯᒻᒪᖅᑯᑎᓄᑦ ᐊᑭᖏᑦ ᐊᒻᒪ ᐊᑭᓪᓚᕆᖏᑦ ᐅᖅᓱᐊᓗᖕᒧᑦ ᐊᑭᓕᖅᑕᐅᔪᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ.   

 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᐊᓂ ᑕᑯᒋᐊᕈᓐᓇᖅᐳᑎᑦ ᐅᕙᓂ 

www.qec.nu.ca.   

 

             ### 

 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᓕᕆᔨ  

ᓰᓚ ᐸᐸ 

ᐊᐅᓚᑦᑎᔨ, ᑲᑐᔾᔨᖃᑎᒌᑦ ᑐᓴᒐᒃᓴᓕᕆᔨᒃᑯᓐᓂᑦ  

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ  

(867) 979-7534 

http://www.qec.nu.ca/

